
Parte I. 
Política General

Bedea jômabema

      a) Jarirâ êberâ pʉwʉrʉ, drua dromarâ ne eda duanurâ âyi zôrârâ weda wua jûbea 
badade, âyi bedea zeburʉ dade, yiko u ko zeburudade, môbe jari âyi zôrârâ krîcha banarâba 
jara zebudade duanurâta.

     b) Êberâ pʉwʉrʉ, jari drua dromarâ ne kedera, âyi kapurîaba drua âîba ibaripe aña 
zuburia odapeadaidu waidi âyi kedea badade droga kedera, idira maûrâ êberârâ 

       2. Êberâ pʉwʉrʉ râ kirîchara, bedea nâra bema kîrâka wawia akui bara, za bedea drua 
âî bemarâ zarrarâba êberâ puwuru karebai oda peada bedea zokaita.

      3. Za bedea drua âî bemarâ zarrarâba êberâ pʉwʉrʉ karebai oda peadabara jarabu, 
êberâ pʉwʉrʉ râ aku panûbara mawâ êberâ ape zuburia kirîcha beâ beta jara nûma karata, 
âyi pʉwʉrʉ kirîcha bari yô sia buta drua âî bida.

1. Bedea naû drua jômaune bemarâ mâwâ ûrî zokadasia bua.

Artículo 1.

2. Naû bedeadera naûra netatata nûmai bara.

     1. Kapurîa zarrarâbara bi-ia kawa nûmape oibara êberâ pʉwʉrʉ râ bawarara ibiade, 
zobiade âba kirîcha minga nûmaibarata, êberâ pʉwʉrʉrâ âña onuma karata âyi kedeabade 
kedea bari marî.

a) Êberâ pʉwʉrʉ râ kawa bidaibara âyira abarica wawiadaibarata, abarika mingasia buta, 
abarika kirîcha kawasia buta, za kapurîa naû druade nûmû kîrâka, âyi zarrarâ bedeaba jara 
bu jîrûne.

b) Kapurîa zarrarâba êberâ pʉwʉrʉrâ karebaira âyi bedea kedede, âyi kirîcha kedede, za 
drua âî bema zarrarâba bedea êberâ pʉwʉrʉ râ karebai kirîcha oda peada jîrûne.

c) Kapurîa zarrarâba êberâ pʉwʉrʉ bawarauba kirîchaibara sâwâ buru naû druade zuburia 
jarbade nûmurâ taʉ bidaita. Maîna kapurîa zarrarâba âña okara êberâ pʉwʉrʉ kirîchara wa 
âyi sâwâ bera.  

Artículo 2.

      1. Êberâ pʉwʉrʉrâ râ jômaûba kîrâîpa wawia akuibara zobiade âyi kirîcha adu-a duana-
marêâ, za drua âî bema zarrarâba bedea êberâ puwururâ karebai kirîcha oda peada ba, 
wêrârâ wa yi umakîrâ jôma abarika akʉbʉta.

     2. Bedea drua âî bema zarrarâba êberâ pʉwʉrʉ karebai odapeadara mawâ kaiba wa 
kârêba âña zareade okua nûmakara.

Artículo 3.

     1. Kapurîa zarrarâba kawaibara sâwâ êberâ kirîcha, êberâ râ netata, êberâ râ drua, âña 
oêâ kîrâkita kareba nûmaîta.

      2. Naû bedeara kârêba âña, wa jâpe odaira ne êâ, êberâ pʉwʉrʉba jara da awʉara.

    3. Za drua âî bema zarrarâba êberâ pʉwʉrʉ karebai odapeada bara wabema bedeara 
kârêne âña o êâ.

Artículo 4.

      a) Ȃyi kʉsa jîrûya ûdukawai bara, môbe akʉ kawaibara sâwâ buru ara bedea okawaita 
jômaûrâneda wa aba baide.

      b) Wawiaibara wabemârâ sâwâ yi zoka duanûta, sâwâ kirîcha duanûta, êberâ pʉwʉrʉ 
râ.

       c) Kawaibara eda êberâ pʉwʉrʉ dera sâwâ abarika o erjûndruita za awuara bihia minga 
duanaî jara duanûrâ.

Drua âî bema zarrarâba êberâ pʉwʉrʉ karebai odapeada bedea bihia zoka kopanaîrâ naûrâ bedeata kawa daibara.: 

Artículo 5.

     a) Kapurîa zarrarâba na jara ûrîbipe môbe widi bara êberâ pʉwʉrʉrâ zarra, baduaʉ 
bedeaba êberâ netata ta âña wa wîña tomarîta Bidabʉrʉ, âyi kapurîa zarrarâ bedeaba.

       b) Oibara wa chubuibara êberâ kirîcha akʉ barita môbe maûneba abarica yi ya aka bihia 
bedeadaita.

        c) Oibara samarêba sâwâ êberâ pʉwʉrʉ râ bihia kareba nûmaîta âyia âyi zarrarâ jiraba-
ribata, maû omarêârâ diaibara netata jôma âyia maûma zoka ibêrâ. 

       2. Za bedea kapurîa zarrarâba êberâ pʉwʉrʉa âyi netata tômarí widíra zobiade oibara, 
êberâ pʉwʉrʉrâba ûrine, êberâ bawara bedea abarika ze êbʉrʉ akʉibara sâmarê sâwâ bʉrʉ 
bia bedea abarika zeita.  

1. Drua âî bema zarrarâba êberâ pʉwʉrʉ karebai odapeada bedea bihia zoka   
    kopanaîra kapurîa zarrarâba nau bedeata kawaibara.

Artículo 6.

        1. Êberâ pʉwʉrʉ ba na ara osia bʉa âyi kârêba bihia duana bi êâta. Aba âyi mitia o wâ 
bʉda za, êberâ sâwâ badata, sâwâ kirîcha badata, môbe maû ará obʉdara zarea wâga jûâîba-
ra. Maû awuarara êberâ pʉwʉrʉra eda bedeaibara, eda kirîcha-aibara, sâwâ ope akʉ erbarâ-
buta, za êberâ pʉwʉrʉ wʉa zuburia oda ê bai bedeara.

      2. Ara bihia oibara êberâ pʉwʉrʉ âyi yico-ûrû, kirîcha kawa-îrû, âyi jaibana-ûrû, âyi 
bawaraʉba naû bedeara narâ bemâ baibara êberâ pʉwʉrʉ nûmê zara. Naû mawâ jômâ bia 
oi bedeara aba na wâîbara êberâ pʉwʉrʉita.

      3. Kapûrîa zarrarâba kawʉa akʉibara naûrâ netata-ra bia onû-mûta êberâ bawaraʉba 
maûnêba mâwâ êberâ sâwâ beta ârîkuape, êberâ drua yiko ukobarita âña oda êbaita. Za 
jaratabeda bedeara akʉdayi narâ bemâ kîrâka za bedea êberâ karebai jaratabeda oira.

      4. Kapûrîa zarrarâba kawʉa akʉibara êberâ bawaraʉba sâwâ êjûâ êberâ duanûmaêrâ 
kîrâkita akʉ erbaibarata.

Artículo 7.

    1. Za Legislación Nacional apanû bedea êberâ pʉwʉrʉ bawara zokaira na kawa 
kubaibara âyi druade sâwâ duanûta.
 
     2. Za êberâ pʉwʉrʉ nûmûbari bara ariwia erduanasia bʉa âyi zôrârâ weda bemâ 
kirîchata, zôrârâ weda bemâ yi ûrâgata, awʉrʉ netata ta o ê ba awara za âyia (Sistema 
Jurídico Nacional) apanû ne bʉchubu awara wa drua âîbemaba jarada awara okara. 
Êberâba eda waidi wâ êâ bʉta kawʉara jaraibara sâwâ ara osia bʉta bedea âñá bai kîrâ bura.

      3. Za bedea na umê bʉ-topoda (1,2) maû bedeabara mâwâ êberâ pʉwʉrʉra wa bemâ 
bedea zoka kara dogota jarakubu êâ, wabʉrʉ jara kubʉa awara burʉ za âyi de bemâ bedea 
si bihia zoka kawaibara. 

Artículo 8.

                       1. Bedea kapûrîaba oda (Sistema Jurídico Nacional) apanû zawá êberâ pʉwʉrʉ 
kirîcha me abarika ze bʉdadera wawia ibara âyia sâwâ âyi-debema ara onûmûta zawá âña 
mitia bedea bidadera.  

               2. Kapûrîa zarrarâ bedea mitia ara obadaba êberâ bedea erbʉ trûbʉ dadera, 
maûrâbara kawʉa bedea-ibara êberâ-râ.

Artículo 9.

                   1. Zawa êberâ bedea ope, wa ne zrʉgape, wa miâ beada ta kapûrîaba jidadape 
etedata âyi maê nûmaîrâ na kawʉa ibara yi êberârâ kârê biata erbʉta, sâwâ bʉta iyi 
pʉwʉrʉdera.

                 2. Môbe akʉibara sâwâ ará obidaita iyia âña netatata mîtia odara wa yârâ âña 
odara.

Artículo 10.

            Kapûrîaba zoka chubʉ bedea-dera jarachubaibara êberârâ miâ abaʉta eda 
nûmâkarata âyi wʉabemarâba ochubʉ netata dera, za pôga ataʉde wâîkirâka.

Artículo 11.

     Êberâ pʉwʉrʉra kaiba akʉbʉra baibara âña oda ê bamarêâ, mâûba êberârâ zubʉría 
obudadera, zarrarâba ojûdrʉ-ibara sâwâ bʉrʉ êberâ râ wawia-bidaita.

Artículo 12.

Êjûâ 

     1.  Za drua âîbemarâ zarrâba bedea êberâ pʉwʉrʉ karebai kirîcha odapeadara, kapûrîa 
namabemá zarrâbara kawʉa wawia karebai bara êberâ râ âyi drua ûrû wa âyi ênjûâ ta kareba 
âyi kede za. 

     2. Jari ênjûâ abada bedeara artículo 15, 16 ûme eda jaraibará drua a duanû bedeata.

      1. Idu deai bará êberâ druara zôrârâ weda uba jûâ bera. Maû awara drua âyide jâpe zoka 
erubera ara karebaibara jârîna ê bamarî. Waya, êberâ óde yiko uko erbusirârâ piki duana ê, 
ara ûtá akai bara. 

      2. Kapûrîa zarrâba akʉibara, sâwâ jari êberâ ba zôrârâ wedaʉba jûâkede êjûârâ ara bihia 
odia kirudaita âyi kedede.

     3. Akʉibara ûkʉrʉ êberâ ba drua widida ra, sâwâ âyi (Sistema Juridico Nacional) apanû 
bedeaba jarabu kiranka emberaba kuanga bu mae eda jidaita enjuara.

Artículo 13.

Artículo 14.

                   1. Êberâ druade jari netata bia nûmerâ bia ârî êâ aku erbaibara êberâ pʉwʉrʉ 
ba, âyi druade mâwâ ârî êâ akʉ erbubaria zawá kapurîâba eda tômari busaba dera na êberâ 
widi bara.

                  2. Êberâ êjûâne za âyia netata egoro edre nûmûa apanûta bʉbʉrʉ, kapurîa 
zarrarâba jara ochubu kerêâ maûrâ âyi deta, maûneba nára bema bedeara kâwâ chubaibara, 
kîrâkita kawai bara âyi kapurîaba ná kâreta kiruta maû egoro edrera, kômbe waya maûrâ 
êberâ druade nûmû baêrâ kapurîa zarrarâbara maû egoro wa nûmeîrâ akʉibara sâwâ êberâ 
mama kede âña zuburia o êâ wa bʉsa waita, mamaûba ûta ra yi maûneba ne bia ze nûmî-
narâ êberâ pʉwʉrʉ bawaraʉba êzadra draibara.

Artículo 15.

                  1. Za bedea nûmû bara ra jarabʉ êberâ pʉwʉrʉ  râ baduaʉ bedea kareara âyi 
drua deba âñá jʉre kua kara ta.

                   2. Êberâ pʉwʉrʉ âyi bihia karea âña uradru nûmuî barabʉrʉ âyi êberâ na ûrî 
bi bara kârêâ âña

                  3. Wâî barata, mâwâ sídu êberâba kapurîâba jara bʉrʉta âyi ma êâ vida bʉrʉ, 
waya za (Legislación Nacional) bedea droma ba jara bude oibara.

                   4. Êberâ pʉwʉrʉ âyi drua de ba âña zokada pedadara jîrûyá zesia bʉa, sawa 
êjûâ dayi basia nûmeî.

                   5. Êberâ pʉwʉrʉ wânata jîrûyá ze be êâ ta bida bʉrʉ maûrârâ âyi nûmûna 
pedada maêra, êjûârâ eda deada ibara âyi iyi kare weda bihia bada kîrâka bea bari marî, maû 
druade yiko u ko duana marî. êberâe pʉwʉrʉba âyi âña oda pedada bari parata sida widida-
ra maû sida diaibara.

                 6. Kare baibara êberâ âyi drua deba zuburía âña jʉrekuada bari, âyi duanina 
maêrâ, bariduau bedeaba bari zuburia zeda busida kare baibara.

 Artículo 16.

       1. Idu dia bibará êberâe pʉwʉrʉba awururâ êberâ drua âyi duanûta bari diaita bida 
bʉrʉ awʉrʉ êberâ râ. 

       2. Êberâ pʉwʉrʉa wida bara sâwâ âyi drua ne doita, wa bari diaita bida bʉrʉ âyi 
êberâne bemâ.

      3. Iduari bi ê baibara awʉrâ jâpe bemaba êberâ êâ ba bedea jârêwâîta, wa êberâ kîrâka 
yokua jira beabaripe têâne baira êberâ akua barâ beita, wa êberâ pʉwʉrʉ kirîcha jareinta.

Artículo 17.

        Bedea de jara nûmaî bara jari êberâ êjûâne kapurîa eda zepe chubidara êberâ âña okua nûmerâ, 
jʉretape jaradiai bara êberâ pʉwʉrʉra wawiai barata.

Artículo 18.

       Za apurîaba egoro yiko uda marêâ dia nûmûrâ âyirâ, maû bedeadera êberâ pʉwʉrʉita 
bi abarika baibara.: 

      a) Druata eda diai bará âyi duanaî maê ara bae ê bʉrʉ, mamaûba ara ûta eaba wâna marî.

       b) Diai bara netata maû drua ma zokai bera, maûba kare bedea ne êâ âyi enjûa zokabea 
bari marî. 

Artículo 19.

Parte III. 
Contratación y 

Condiciones de Empleo
Sâwâ mîga bibarita

       1. Kapurîa zarrarâba âyi de bema kîrâka erbaibara (Legislación Nacional) apanû bedea-
de êberâ mîga bi eruduana bʉrʉde ra wʉabema kapurîa kirâka akʉpe kawʉa zokai barata 
êberâ sida kâré bedea ne êâ.

    2. Kapurîa zarrarâba akʉpe jara nûmaî bara âyi juwʉade mîga nûmerara wʉabema 
kapurîa ba mâwâ êberâ deba i mititia jarape wa ûdua ma nûma karata, naûra bedea karea.

       a) Kapurîa kîrâka mîgaita mamaeda eda, wa âyi kapurîa ta zoka nûmêîta yi buru kîrâka.
       b) Êberâ bida parata abarika dia nûmaî ta bara wʉabe mârâ daʉcha dia nûmû kîrâka.
       c) Iyi êberâ kaya bʉrʉde sâmâ yi akubide wâ barira erbaibará, abarika totroa baibara     
iyi mîga bʉ maêrâ, sâwâ de eda bari sida erbaibará.
     d) Iyia kirîcha bʉra osia bʉa, kapurîa bawara âbá mîgaita sâwâ parata undupe wʉa 
bemerâ karebaita, iyi bawara mîga numû bawara, wa jâpe bemarâ bawara.

Artículo 20.

       3. za bedea zoka kupanubara kawʉa akʉibara naûra bedeata.

       a) Za êberâ mîga nûmû rârâ, kapurîa jâpe ba zeda yiko uita, wa bari duaʉde mîgai zeda 
rârâ, kapurîa yi mama zoka chubʉ bara bihia jara ûrîbi bará kârê bedea ba jarabʉ jîrûne 
mîgai barata.
      b) Êberâ mîgaira mâwâ kârêâ mîu ba okara, wa zoka nûma kará puaûdrʉ kayiruade 
mîga de wâ marî, maînû jûenaba pigâgade kaya wâîneba.
      c) Êberâ râ mâwâ kârêâ zareade mîu ita mîga nûma îrâ nêâ, mia mâwâ iyia kawaʉ diai 
bara bʉ bari.
       d) Êberâ kapurîârâne mîga bera abarika bihia ibiade zoka erbaibara wabemâ râ kapurîâ 
kîrâka, êberâ wêrâta wa yi umakîrâ ta, mâwâ kârêâ kaiba iyi er kaî bari mîga biya nûma kará.

        4. Eda akʉ nûmaî bara jari êberâ wîgaʉ bari mîgabe be zara, zʉbʉria de mîga bi erdua-
na ê bamarî.

Emberá Dobida

Parte IV. 
Formación Profesional, 
Artesanía e Industrias 

Rurales
Kirîcha jara dedekai, nekade, 

sâwâ natata bia zoka wâî netata mêâ be

     Êberâ puwururâ bidá kirîcha jara diaibara za kapurîârâ jaradia nûmûkîrâka. 

     1. Akʉibara êberâ pʉwʉrʉ sidá âyi kirîchaba kapurîâ kîrâka netata jômâ okawa barita 
kawa mari.
     2. Za kapurîâba kirîcha jômâ kawai we bʉrʉde êberâ îta iyia kirîcha bʉta ne êbʉrʉ 
kapurîâ zarrarâba akʉibara kârêta kawa kîrâ bʉta môbe maûta wepe jaradiaibara ta.

     3. Za kirîcha jara dea nûmaîbara âba parata ûdu bari ûrû, kârêta êberâ pʉwʉrʉde wâ êâ 
be ara obari ûrû. Za âyia kirîcha jara diadaira âyi êberârâ bawaraʉba akʉibara kârêta sâwâ 
weita za kirîcha jara diai îrâbara, âyi ma biabʉrʉ kawua jaradape we bidayia.

Artículo 21.

Artículo 22.

                1. Neka bari, meâ bema netata zoka kawanûmû, bedá beai, ne beakoy, yiko 
jʉrʉkoy, êberâ pʉwʉrʉ jômâ mâwâ neko kedera jârêkara, karebaibara âyi mâwâ kede adua 
da êbamarî.

                     2. Êberâ pʉwʉrʉ kapurîâ kirîcha banarâ âyi kareba marêâ widi bʉdadera diadai 
bara, âyia kirîcha kedede karebamarî, ara ûtá bia bea bari marî.

Artículo 23.

Parte V. 
Seguridad Social 

y Salud
Kaya bʉrʉde akʉbada.



           Za kaya bʉrʉde yi akʉbibarira êberâ pʉwʉrʉrâîta bi abarika baibara ne wâga êâ.

38.

     1. Kapurîâ zarrarâba akuibara êberâ bia diada mârêâ âyi kaya bʉrʉde sâmâ egoi erbaira, 
maûba âyiabida kawʉa ara onûma marî âyi kaya bʉrʉde sâmâ egoira kapurîâ ba onûmû 
kîrâka, maûba karêba kaya êâ, bʉrʉ kaya êâ bea marî.

    2. Za kaya bʉdade yi akʉbibarira, duanâî bará wabemarâ êberâîtarâ bida. Maû mâwâ 
nûmaîrâ na êberâ pʉwʉrʉ bawaraʉba bedeape akuibara maûbari parata dia nûmaîrâ, akʉza 
akʉibara âyi drua sâwâ maê nûmûta, sâwâ duanûta, âyi sâwâ yi akʉbi nûmûta jaibana.

   3. Za netata kapurîâba mîu kaya bʉrʉde akʉbari erbʉra baibara mîu trûne mîgabe 
wʉabema kare ba nûma mârêâ. âyi be za môbe êberâ kaya dogode akʉbarita, wa êberâ râ 
jaradiape sâwâ mîu zubarita, jâ ʉrabariba jirdigode kârêba na akʉbarita, we bʉside sâwâ 
akubarita, kapurîâ râ êberâ bawara adu a zobia de baibara ewa rizá.

     4. Maû mâwâ mîu kayara akʉ nûmaîrâ na akʉibara âyi druade sâwâ duanûta, kârê bia 
bara duanûta âyi drua droma.

Artículo 24.

Artículo 25.

Parte VI. 

           Akʉibara sâwâ êberâ pʉwʉrʉ za kapurîâ daʉcha abarika kirîcha bia bʉra jômâ kawaibarata.

Artículo 26.

       1. Za bedea êberâ pʉwʉrʉ kîrîcha jara dia dai wedaira âyi bawaraʉba oibara, maûba 
âyia kârê kûâga be jaradiaita. môbe jaradiaibara âyi sâwâ beabata, âyi zôrârâ kirîcha sâwâ 
beabata, âyi zôrârâ netata sâwâ ope zokabarita, âyi kârê ba kîrâ bʉ kârêba jaradia wâîta.

      2. Kapurîâ zarrarâba akuibara êberâ kirîcha kawá nûma mârêâ, môbe êberâ pʉwʉrʉ 
bawaraʉba oibara wakʉsa wabemara kaidu nûmûrâ kirîcha jara diawâîta, mâûba araûtade 
baira âyi kʉsa bedea bʉpe ne widi okawaita âyi pʉwʉrʉita.

        3. Kapurîâ zarrarâ bara idu jaradea bibará êberâ bara âyi ne jaradiabari dera erduanûta. 
âyi kapurîâba eru duanû daʉcha, kapurîâ zarrarâbara karebaibara êberâba mâwâ maûta oita 
bidabʉrʉ.

Artículo 27.

        1. Êberâ wâwûâ râ sâwâ jaradiaita bʉ bʉrʉ jaradiai bara âyi bedea de bʉ kawa pe bedea 
kawa mârêâ, mâûta mâwâ be ê bʉrʉ, âyi êberâ zarrarâ bawarauba akuibara sâwâ bʉrʉ bʉ 
jaradiasia buta âyi êberâ râ bedeara.

        2. Akʉibara êberâ ba âyi drua de kapurîâ ba bedea nûmûta bihia zoka kawa da mârî.

     3. Akʉpe jara wâîbara sâwâ bʉrʉ êberâ pʉwʉrʉ âyi bedea de bedeabera adua wâ 
êbamârêâ.

Artículo 28.

              Kirîcha jaradia duanûrâ bara êberâ wâwûârâ vida, kapurîâ wâwûârâ kîrâka jaradia nûmaîba-
ra êberâ râ bida, daʉcha kawa wânamârêâ.

Artículo 29.

            1. Kapurîâ zarrarâbara âyi êberâ duanû ne oi bara, kawʉa beamarî kârê bedeaba ará 
kareba barita, môbe êberâ bi kârêta oibarata kirîcha kawa bari ûrû, kaya êâ duanaî ûrû, 
môbe wʉa bemâ bedea ûrû, za naû drua âî bemârâ zarrarâba bedea êberâ karebai oda 
peadadata zebʉrʉta.

            2. Êberâ bi ûrîkawamârê marî bedea kapurîâ bedeade chubʉta êberâ bedeaeda bʉi 
bara bʉrʉ oibara.

Artículo 30.

             Kawʉa akʉibara sâwâ bʉrʉ kîrîcha jaradia nûmêîta kapurîâ, êberâ, jômáûrâ, za kirîcha be 
êâ be jômá kirîcha kawa wâ marî. Maûrâ bedeade dayi zôrârâ weda bemá bedea sida eda jaradia nûmaî 
bara, môbe êberâ ba ûrîne jaradia marî zarea bedeaibara.

Artículo 31.

         Kapurîâ zarrarâba kawʉa akʉibara sâwâ bʉrʉ drua âîbemâ bawaraʉba êberâ pʉwʉrʉ râ âbá 
bedea tabamarêâ karebaibarata, âyi netata bedea marêâ za parata ûrû, jaibanaûrû, drua âña oê ûrû.

Artículo 32.

            1. Za kapurîâ zarrarâba naû netata sâwâ sokanûmû akachubu râ bara, erbaibara 
sâmá wa sâwâ zokabarita êberâ pʉwʉrʉ kareba barira, maûrâ de mawâ erduanaîrâ mamae-
dara baibara bedea jômá aride, maûne bihia zoka numamarê.

             2. Êberâ karebaira erduanaîbara.

            a) Bedea abarika zei bedea barita, sâwâ ara obarita, sâwâ wa ará ope akʉbarita, âyi 
êberâ bawarauba za drua âî bemarâ zarrarâba bedea êberâ pʉwʉrʉ karebai kirîchada de jara 
bʉ kîrâka.
             b) Jara akʉsia bʉa kâré bedea okuai barata êberâ bawarʉaba.

Artículo 33.

           Naû bedea zoka wanaîbara kawʉa drua za.  

Artículo 34.

         Za drua âî bemarâ zarrarâba bedea êberâ pʉwʉrʉ karebai kirîcha da pedada zokadrʉ-
dera, êberâ mâwâ kârêâ âña mititia wʉa eda okua nûmaîrâ nêâ.

Artículo 35.

        Naû bedea ûrû akʉchubʉa bedea 1957 de bemata.

Artículo 36.

        Naû bedea ûrû jaradapedadara jarai bará, aribe bemarî, yi kapurîâ zarra maê.

Artículo 37.

Artículo 38.

        1. Naû bedeara ari baedaira bará yi bigaʉa ada pedada awaʉba.

        2. Naû bedeara poaga aba bera bari burʉde zoka sia nûmeña.

        3. Maûneba wuara naû bedeara zoka sia nûmeña âyi zaʉita poaga aba bera barida têâ.

             1. Ȃyi nûmurâ bara jara nûmaî bara sôbeʉba môbe sâûrâba wʉa zoka êâ adruta.
            
             2. Naû bedea bia bʉa ada yi jara ma ûmê jara bʉdadera ûrî bigai bara kârê ewaride 
wakʉsa zoka sia bʉra. 

Artículo 40.

            Ȃyi zarrarâ ba jarayá Naciones Unidas Secretarioa, bedea igurua sâûrâba bia bʉa asida ta 
môbe sâûrâba wʉa zoka êâ ada pedata.

Artículo 41.

              Naû bedea âyi zaʉbaokuada pedarabara, wʉa zoka ê asia bʉa paoga juwa kîrâ jueso-
má za.

Artículo 39.

            1. Bedea ara bata bʉde, ne ara oi bara adara wîña wa jômá, yiwidi bedeaba âña jara 
ê bʉrʉ.
            a) Wakusa ûrû bigaʉa abʉdara, nara eda akaibará naû bedea aride êâ abudaba.
              b) Yiwidi bedeata jarape edaûrûnûmeîrâ, nára bema bedeara wʉa soka da êâ adua-
daya yibarîrâ bara.
         
             2. Naû bedeara soka erduanasia bʉa yi na weda bema bedea biga ada pedabara, 
waya yiwidi bedea bigaʉa ada pedada êâî ta bara yin a bema bedeata zokasia bʉa.

Artículo 43.

            Jarai bará za ûrîbi nûmaî bará, âyi bedea ara bata bʉde, bedea jômá wa wîña bai.

Artículo 42.

Artículo 44.

